
		
IMBONERA Y’IKOSORA
IGICE CYA MBERE: KUMVA NO GUSESENGURA UMWANDIKO (amanota 12)
1) Abo bashyitsi bari baje kureba uko kwa Majyambere biteje imbere (inota 1)
2) Uru rugendo rwabagiriye akamaro. Icya mbere ni uko biboneye ko gushyira hamwe bakuzuzanya biteza imbere urugo. (1) Ikindi ni uko bahawe inka yo kubafasha kwiteza imbere. (1) (amanota 2)
3) Nyuma yo kwiga ibijyanye n’uburinganire n’ubwuzuzanye, umunyeshuri yazashishikariza abantu gushyira mu bikorwa iryo hame, (1) abatabyumva neza akabasobanurira. (1) (amanota 2)
4) Ikerekana ko umuryango wa Majyambere wabanaga neza n’abaturanyi ni ukuba warabahaga amata (1) no kwemerera umwana ko abasigarira ku rugo. (1) (amanota 2)
5) Gusimbuza amagambo atsindagiye andi bihuje inyito yakoreshejwe mu mwandiko: (amanota 2)
(a) Urugo rutarimo ubwumvikane hagati y’umugabo n’umugore rutagaguza (1) umutungo warwo. 
(b) Buri rugo rukwiye kugira ikimpoteri (1)mu rwego rwo kurengera ibidukikije.
6) Gukoresha imbusane z’amagambo zakoreshejwe mu mwandiko no gutunganya interuro. (amanota 3)
(a) Iyo abagize umuryango batumvikana batagaguza umutungo w’urugo. (1)
(b) Ubwumvikane hagati y’abagize umuryangobuzanira urugo inyungu nyinshi. (1)
(c) Kumurikira abandi ibyo wagezeho ni ubupfura kandi bizamura iterambere rya
benshi. (1)

IGICE CYA KABIRI: IKIBONEZAMVUGO (amanota 8)
7) Kwandika ubwoko bw’amagambo atsindagiye(amanota 5)
(a) Umwarimu yatanze imyitozo mvumburamatsiko myinshi. Igisantera
(b) Inkuru mpimbano ikwirakwira mu gihe gito. Ntera
(c) Ibibi n’ibyiza birajyana. Izina ntera
8) Kugaragaza ibice by’interuro zikurikira (amanota 3)
(a) Sebazungu: ruhamwa (0.5) ; akora: inshinga; (0.5)  kure: icyuzuzo nziguro cy’ahantu. (0.5)
(b) Ubuzima bwiza bw’abaturage: ruhamwa; (0.5)  bushingira: inshinga (0.5)
ku kubungabunga ibidukikije: icyuzuzo nziguro cyunga. (0.5)

IGICE CYA GATATU: UBUMENYI RUSANGE BW’URURIMI (amanota 8)
9) Gutandukanya ibikurikira: (amanota 4)
(a) Imigani migufi (imigenurano) ni imvugo ziba zarahimbiwe kwigisha cyangwa gutanga impanuro(1) mu gihe insigamigani ari imvugo ikubiyemo ibitekerezo bifatiye ku muntu wakoze ikintu iki n’iki cyangwa se ikintu cyabaye mu gihe runaka bigahinduka iciro ry’umugani n’ubu ugikoreshwa. (1)
(b) Insigamigani nyiri izina ni iz’abantu bazwi neza amavu n’amajyo ku buryo abantu bemeye kwigana imigirire yabo mu mvugo ya buri gihe  (1)naho insigamigani nyitiriro ni ibindi rubanda baba baragenuriyeho bakabigira iciro ry’imigani ariko atari byo byabivuze cyangwa se byabikoze. (1)
10) Ingeri y’ubuvanganzo ikoreshwa mu myuga ikurikira: (amanota 3)
(a) Ubuvumvu: amavumvu (1)
(b) Ubuhigi: amahigi (1)
(c) Uburobyi: amasare (1)
11) Gusobanura imigani y’imigenurano ikurikira: (amanota 3)
(a) Uwitonze akama ishashi: ushoboye kwihangana agategereza agera ku kiza yashakaga.
(b) Inyana ni iya mweru: imico myiza cyangwa mibi bayikomora (bayica) ku babyeyi.
(c) Ingendo y’undi iravuna: kwigana imico y’undi si byiza kuko ishobora kugushyira mu bibi cyangwa mu byago.

IGICE CYA KANE: IHANGAMWANDIKO (amanota 10)
12) Umwarimu azareba niba umunyeshuri yashyizemo izo ngingo enye zirebana n’akamaro ko kurengera amashyamba hanyuma zikosorwe ku manota 6. Imisusire izakosorwa ku manota 4.

